Regionalplan for Ryfylkeheiane og Setesdal Vest- og Austhei

Høyringsuttale til planprogramet frå SVR
Yttergrenser for planområdet
Yttergrensene kan i stor grad vere slik det er foreslått i planprogrammet. Ein føresetnad for denne avgrensinga er at planen tar omsyn til at det finst mange brukarinteresser i heia og at ein vektlegg mulegheiter og utviklingspotensiale for kommunane samstundes som ein sikrar viktige leveområde for villreinen.

Den overordna målsettinga med planarbeidet er å balansere ulike omsyn i heieområda og i bygdene. Villreinen må sikrast gode og langsiktige levekår samstundes som lokalsamfunna må ha gode vilkår for nærings- og bygdeutvikling – jamfør intensjonane til Miljøverndepartementet: 


”Siktemålet er en helhetlig planlegging som gjennom å samordne hensynet til 
en forsvarlig villreinforvalting og lokalsamfunnets behov for utvikling, legger 
til rette for attraktive og gjensidig stimulerende miljøer.” 


(Side 2 i bestillingsbrev frå MD, datert 12. april 09.) 

Villreinkartet

Villreinkartet som er utarbeidd for planområdet, har blitt møtte av sterk kritikk frå lokalkjende folk. Kartet må justerast gjennom ein demokratisk prosess og ei grundig avveging av fleire samfunnsinteresser slik intensjonane er i bestillingsbrevet frå MD: 

”Med utgangspunkt i en naturfaglig begrunnet avgrensing av villreinens 
leveområde, må det foretas en avveining mot andre samfunnsinteresser før 
det kan kartfestes en klar grense for de nasjonale villreinområdene, som skal 
danne den langsiktige grensen mot utbygging i fylkesdelplanen. 

(Side 6 i bestillingsbrev frå MD, datert 12. april 09. Vår utheving.) 

Desse intensjonane må takast på alvor i arbeidet med å utvikle ei klar grense for det nasjonale villreinområdet. Ei avveging av ulike samfunnsinteresser er ein føresetnad for å kome fram til eit kart som vil bli ståande i framtida. Denne avveginga må gjerast i løpet av planprosessen - før grensa kan kartfestast. 
Ein grundig prosess rundt det framlagde villreinkartet er heilt avgjerande for å sikre legitimiteten og respekten for den endelege fylkesdelplanen. Arbeidet med kartet kan difor ikkje avsluttast før i 2011.
Plantema

Planprogrammet har etter vårt syn tatt med alle nødvendige tema.
Organisering

Det bør ikkje organiserast eigne fagtemagrupper/utgreiingsgrupper. Dette arbeidet bør gjerast av referansegruppa eller gjennom eigne fagrapportar/konsekvensutgreiingar av eksterne fagmiljø.

Det bør markerast i organisasjonskartet at grunnmuren i planarbeidet er den lokale organiseringa i kommunane – jf. organisasjonsmodellen til fylkesdelplanen i Telemark. På denne måten synleggjer ein at aktiv lokal deltaking er ein føresetnad for arbeidet og at planutforming må skje i tett dialog med kommunane. Å ta dette inn i organisasjonsmodellen vil gjere at styringsgruppa og prosjektleiar i større grad må ta ansvar også for den lokale prosessen.

Ein representant frå SVR må vere medlem av referansegruppa.

Faglege innspel i planarbeidet

Det bør bestillast eksterne fagrapportar tidleg i planprosessen. Å vurdere kva for rapportar og utgreiingar som er viktige for planarbeidet, må vere ein sentral del av arbeidet til styringsgruppa og referansegruppa. 
Innspel til tema:

· Tiltak for å styre menneskeleg ferdsle i heiane våre.
· Tilrettelegging for villreintrekk mellom dei forskjellige områda.

· Rammevilkår for å utvikle berekraftig naturbasert reiseliv.
· Den europeiske villreinregionen som potensial for reiselivet.
Vedteken av Arbeidsutvalet i SVR, 3.desember 09

